
የማህበረሰብ ግጭት አፈታት ፕሮግራም
441 4ኛ መንገድ፣ ኤን.ደብሊዩ.፣ ዋሽንግተን ዲ.ሲ.
የዋና አቃቤ ህግ ጽህፈት ቤት የምንሰጣቸው አገልግሎቶችና ፕሮግራሞች ለሁሉም ሰው ተደራሽ መሆናቸውን ለማረጋገጥ ይፈልጋል። በ1977 የዲሲ የሰብአዊ መብቶች ህግ፣ በተሻሻለው የዲሲ ህገ ደንብ 2-1401.01 ኢቲ. ኤስኢኪው (ድንጋጌ) መሰረት የዋና አቃቤ ህግ ጽ/ቤት እና የኮሎምቢያ ዲስትሪክት በማንም ሰው ላይ ዘርን፣ ቀለምን፣ ሀይማኖትን፣ ብሄራዊ ማንነትን፣ ጾታን፣ እድሜን፣ የጋብቻ ሁኔታን፣ አካላዊ ገጽታን፣ ወሲባዊ ፍላጎትን፣ የቤተሰብ ሁኔታን፣ የቤተሰብ ኃላፊነትን፣ የትምህርት ደረጃን፣ የፖለቲካ አመለካከትን፣ አካል ጉዳተኝነትን፣ የዘር ሀረግ መረጃን፣ የገቢ ምንጭን፣ ወይም የስራ ቦታን መነሻ አድርገው መድልዎ እንዳያደርጉ ይከለክላል። ወሲባዊ ትንኮሳም በህጉ የተከለከለ የመድልዎ አይነት ነው። በተጨማሪም ከላይ የተገለጹት የትኛውንም የተከለከሉ ምድቦች መነሻ አድርጎ የሚፈጸም ትንኮሳ በህጉ የተከለከለ ነው። ህጉን የሚጥስ መድልዎ መፈጸም በጥብቅ ያስቀጣል። ጥሰት ፈጻሚዎች የስነ ምግባር እርምጃ ይወሰድባቸዋል። 
ከዚህ በተጨማሪም አካል ጉዳተኛ ወይም ሌላ የአካል ችግር ያለብዎ በመሆኑ ምክንያት በዚህ ወይም ሌሎች የዋና አቃቤ ህግ ጽህፈት ቤት አገልግሎቶች ወይም ፕሮግራሞች ላይ መሳተፍ እንዲችሉ የትኛውንም መስተንግዶ የሚፈልጉ ከሆነ እባክዎ ለቶኒያ ሮቢንሰን በ (202) 724-6516 ይደውሉ።  
የማህበረሰብ ግጭት አፈታት ፕሮግራም
የዋና አቃቤ ህግ ጽህፈት ቤት (ኦኤጂ) የፍትሀ ብሄር ሙግት የስራ ምድብ በማህበረሰብ ግጭት አፈታት ፕሮግራም ላይ ይሰራል። ፕሮግራሙ በኮሎምቢያ ዲስትሪክት በተረጋገጠ የንብረት ጉዳት ወይም የአካል ጉዳት ምክንያት ለሚነሱ ልዩ የገንዘብ ካሳ ጥያቄዎች የሽምግልና ወይም አማራጭ የግጭት አፈታት አገልግሎቶችን ያቀርባል። ፕሮግራሙ የሁሉንም ወገኖች ገንዘብና ጊዜ በሚቆጥብ መልኩ ፈጣን፣ ፍትሀዊና መደበኛ ያልሆኑ የቅሬታ አፈታት ዘዴዎችን ያቀርባል። በፕሮግራሙ ስር ያልተግባቡት ወገኖች በመጀመሪያ ላይ በቀጥታ እርስ በርስ በመገናኘት አለመግባባቱን መደበኛ ባልሆነ መልኩ ተነጋግረው ለመፍታት ሙከራ ያደርጋሉ። ያልተግባቡት ወገኖች ፊት ለፊት ተገናኝተው መደበኛ ባልሆነ መልኩ አለመግባባታቸውን በመነጋገር ለመፍታት የሚያደርጉት ሙከራ የማይሳካ ከሆነ አለመግባባታቸውን ገለልተኛ የሆነ የሽምግልና ዳኛ ፊት ይዘው ለመቅረብ ሊመርጡ ይችላሉ። ገለልተኛ የሽምግልና ዳኛው ጡረታ የወጣ ዳኛ ወይም ጠበቃ ሊሆን የሚችል ሆኖ አለመግባባቱን/ አቤቱታውን ከሰማ በኋላ ገዥነት ያለው ወይም ገዥነት የሌለው የሽምግልና ዳኝነት ያካሂዳል። 
ያልተግባቡት/ተከራካሪ ወገኖች ገዥነት ያለው የሽምግልና ዳኝነት እንዲካሄድ የሚስማሙ ከሆነ የሽምግልና ዳኛው የሚሰጣቸው ውሳኔዎች የመጨረሻ እና ለፍርድ ቤት ምርመራ የማይቀርቡ ወይም ምርመራው የማይደረግባቸው ይሆናሉ። ተከራካሪ ወገኖች ገዥነት የሌለው የሽምግልና ዳኝነት እንዲካሄድ የሚስማሙ ከሆነ በዳኝነቱ የሚሰጠውን ውሳኔ ለመቀበል ሊስማሙ፣ ወይም ውሳኔውን ላይቀበሉና ጉዳዩን ወደ ፍርድ ቤት ሊወስዱ ይችላሉ። የሁሉም የሽምግልና ዳኝነት የገንዘብ ጣሪያ $50,000 ሲሆን — ፕሮግራሙ ከ$50,000 በላይ ዋጋ ያላቸው ቅሬታዎች/የካሳ ጥያቄዎችን አይቀበልም። 
ማንኛውም ጥያቄዎች ካሉዎ እባክዎ ለቶኒያ ሮቢንሰን በ(202) 724-6516 ይደውሉ።
የፕሮግራሙ መስፈርቶችና ሥነ ሥርአት:
ለፕሮግራሙ ብቁ ስለመሆን 
· በፕሮግራሙ ስር ለመካተት ብቁ የሚሆኑት መፍትሄ የሚፈልጉ የገንዘብ ጉዳት ጉዳዮች ብቻ ናቸው። ሌሎች የመፍትሄ አይነቶችን የሚፈልጉ እንደ ትእዛዝ ወይም መግለጫ ያሉ ጉዳዮች በፕሮግራሙ ስር ለመካተት ብቁ አይሆኑም። 
· ጥያቄ ያስነሱት የሰራተኛ ተግባሮች ወይም ‹‹የቅጥር አድማስን›› የተመለከቱ አለመግባባቶች የሆኑባቸው ወይም ሰራተኛ በግል ስሙ ተጠቅሶ ተከሳሽ የሆነባቸው ጉዳዮች ከሆኑ ስሙ የተጠቀሰው ተከሳሽ በዚህ ፕሮግራም ላይ ለመሳተፍ ካልተስማማ በስተቀር ለዚህ ፕሮግራም ብቁ አይሆኑም። 
· የሚጠየቀው ወይም ውሳኔ የሚሰጥበት ከፍተኛ የገንዘብ ጉዳት መጠን $50,000 ነው።
· ምንም የጠበቃ ክፍያዎችን ወይም ወጪዎችን የተመለከተ ውሳኔ አይሰጥም። 
ሥነ ሥርአት
· በመጀመሪያ ከሳሹ መደበኛ ባልሆነ የሽምግልና ዳኝነት ላይ ለመሳተፍ ከዲስትሪክቱ ጋር ይስማማል። በዚህ ዳኝነት ጉዳዩ መፈታት ካልቻለ ተከራካሪ ወገኖች ገለልተኛ የሽምግልና ዳኛ ፊት ቀርበው ገዥነት ያለው ወይም ገዥነት የሌለው የግጭት አፈታት ወይም ሽምግልና እንዲካሄድ ሊስማሙ ይችላሉ። 
· መደበኛ ያልሆነው ሽምግልና መጀመሪያ የሚካሄድ እና በቀጥታ በከሳሹና በኮሎምቢያ ዲስትሪክት ጠበቃ የሚከናወን ይሆናል። መደበኛ ያልሆነው ሽምግልና በፍትሀ ብሄር ሙግት የስራ ምድብ ምክትል ኃላፊ ወይም ረዳት ምክትል ኃላፊ አማካኝነት ሊካሄድ ይችላል። 
· አለመግባባቱ መደበኛ ባልሆነው የሽምግልና ዳኝነት መፍትሄ የሚያገኝ ከሆነ ተከራካሪ ወገኖች መፍትሄውን በጽሁፍ ያረጋግጡና ከዚያ በኋላ የጽሁፍ መግለጫና ሌሎች አስፈላጊ ሰነዶችን ተፈጻሚ ያደርጋሉ። 
· መደበኛ ያልሆነው የሽምግልና ዳኝነት የማይሳካ ከሆነ ተከራካሪ ወገኖች የሽምግልናው ሙከራ እንዲቋረጥ በማድረግ ጉዳዩን ወደ ፍርድ ቤት ሊወስዱ ይችላሉ። በአማራጭነት ተከራካሪ ወገኖች ጉዳዩ በገለልተኛ የሽምግልና ዳኛ እንዲታይና እንዲወሰን ሊመርጡ ይችላሉ። በዚህ አቀራረብ ስር እያንዳንዱ ወገን ጉዳዩን ለገለልተኛ የሽምግልና ዳኛው የሚያቀርብ ሲሆን ዳኛው ምን ያህል መጠን (ካለ) መሰጠት እንዳለበት ይወስናል። የሽምግልና ዳኛው ውሳኔውን ከመስጠቱ በፊት እያንዳንዱ ወገን ጉዳዩን እና ማስረጃውን ካቀረበ በኋላ ተከራካሪ ወገኖች የሽምግልና ዳኛው የሚሰጠው ውሳኔ ገዥነት ያለው እንዲሆን ወይም እንዳይሆን ይወስናሉ። ውሳኔው ገዥነት ያለው እንዲሆን ሁለቱም ወገኖች መስማማት አለባቸው። ተከራካሪ ወገኖች ገለልተኛ የሽምግልና ዳኛው የሚሰጠው ውሳኔ ገዥነት ያለው እንዲሆን የማይስማሙ ከሆነ ዳኛው የሚሰጠው ውሳኔ ገዥነት የሌለው ይሆናል። 
· ተከራካሪ ወገኖች በገለልተኛ የሽምግልና ዳኛው ውሳኔ ገዥነት የሚስማሙ ከሆነ ውሳኔው ለተነሳው ቅሬታ ሙሉ የመፍትሄ ውሳኔ እንደሆነ እና ተከራካሪ ወገኖች አለመግባባቱን ወደየትኛውም የፍርድ ቤት ተጠያቂነት ንድፈ ሀሳብ ወይም ወደ የትኛውም የግልግል መድረክ ወይም ክርክር እንደማይወስዱት አስመልክተው በጽሁፍ መስማማት አለባቸው።  
· ይህ ገዥነት ባለው የሽምግልና ዳኝነት ላይ የሚደረግ ስምምነት የስምምነቱ አካል ላልሆነ ለየትኛውም ሰው የትኛውንም መብት፣ ባለቤትነት ወይም ጥቅም አይሰጥም። በዚህ ገዥነት ባለው የሽምግልና ዳኝነት ስር ከሳሹ የሚያገኘው ብቸኛ ጥቅም ገዥነት ባለው የሽምግልና ዳኝነት ላይ ስምምነት ከተደረገና በመጨረሻ ውሳኔው ለከሳሹ ከተፈረደለት የሚከፈለውን ክፍያ ነው። 
· እያንዳንዱ ወገን ‹‹ባለመስማማት›› ላይ በሚጣል ገደብ ላይ ሊስማሙ የሚችሉ ሲሆን በዚህ ጊዜ የትኛውም ወገን በሌላኛው ወገን፣ ያልተግባቡበት ጉዳይ ወይም ሽምግልናው ላይ ያልተገቡ ወይም አሉታዊ አስተያየቶችን መስጠት አይችልም። 
· የሽምግልና ዳኝነቱ ውሳኔ አለመግባባቱን ለመፍታት የትኛውም ስምምነት ላይ ለመድረስ ከሚካሄደው ክርክር በስተቀር ለየትኛውም ሌላ ሙግት ወይም የፍርድ ቤት ክርክር በሚመራ መልኩ ክፍተት የሚፈጥር (ወይም በአንደኛው ወገን ወይም ማናቸውም ሶስተኛ ወገን ላይ የተመሰረተ) መሆን የለበትም። 
· በሽምግልና ክርክሩ ላይ በፍርድ ቤት የተከለከለ ምስክር የማቅረብ ወይም የምስክሮችን ወይም የሰነዶች መቅረብን የመቃወም መብት የለም። 
· የሌላኛውን ወገን መረጃ የመመርመር መብት የለም። 
· ድጋፍ የማሰባሰብ አሰራር የለም።
· እያንዳንዱ ወገን በአካል ወይም በጠበቃ አማካኝነት ሊቀርብ ይችላል።
· የሽምግልና ዳኝነት ክርክሩ በሽምግልና ዳኛውና በተከራካሪ ወገኖች የተወሰነ ነው – ሽምግልናው በይፋ የሚካሄድ አይደለም።
· እንደ አግባብነቱ በድርጅት ወይም አስተዳደራዊ ክርክር ላይ ተፈጻሚ የሚሆኑት የማስረጃ ህጎች ተፈጻሚ ይሆናሉ። 
· ሁሉም የሽምግልና ዳኛው ውሳኔዎችና የሚደረሱ ስምምነቶች ላይ የትኛውም ይግባኝ አይቀርብም ወይም የትኛውም አይነት የፍርድ ቤት ምርመራ አይደረግም። 
· ክርክሩ መመዝገብ የለበትም።
· በውሳኔው ተገዢ ለመሆን ለመስማማት በምላሹ ክፍያው በሽምግልና ዳኝነት መፍትሄ እንዳገኘ ክፍያ ተደርጎ መቆጠር አለበት። 
· ከሳሹ መድልዎ ያለበት በቀጠሮ የተያዘ የፍትሀ ብሄር እርምጃን ማስወገድ ወይም የየትኛውም የሽምግልና ዳኝነት ፍርድ ክፍያ ከመከፈሉ በፊት እንደተፈታ አድርጎ መውሰድ አለበት። 
· የሽምግልና ዳኛው ከሽምግልና ክርክሩ በኋላ በአባሪነት የሚቀርበውን የክፍያ ስምምነት ቅጽ መሙላት አለበት። 
· ለከሳሹ የሚከፈል ክፍያ የሚኖር ከሆነ ከሳሹ የተፈረመ መግለጫ ወይም የክፍያ ስምምነት እና የተፈረመ የደብሊው-9 የግብር ቅጽ ለማቅረብ መስማማት አለበት። 
· በዲስትሪክቱ የሚከፈል የትኛውም ክፍያ የትኛውም ያልተከፈሉ ልዩ የግብር ክፍያዎች እና/ወይም የአጥፊ የጅጻን ድጋፍ ክፍያዎች በዲስትሪክቱ የሚሰበሰብበት ይሆናል። 
· ለከሳሹ የሚከፈል የትኛውም ክፍያ ያለ ኮሎምቢያ ዲስትሪክት በቅድሚያ የሚሰጥ የጽሁፍ ፍቃድ ለሶስተኛ ወገን ተላልፎ አይሰጥም። 
· በግጭት አፈታቱ ጊዜ ውስጥ የሚፈጠር የትኛውም አለመግባባት በኮሎምቢያ ዲስትሪክት ህግ መሰረት የሚዳኝ እና በኮሎምቢያ ዲስትሪክት ውስጥ በሚገኝ ፍርድ ቤት ብቻ ሙግት የሚካሄድበት ይሆናል። 
· በዚህ ጉዳይ ላይ በሚካሄድ በየትኛውም ክርክር ወይም ስብሰባ ወይም ኮንፍረንስ ወቅት በየትኛውም ወገኖች ወይም ጠበቆቻቸው የሚሰጡ ማናቸውም መግለጫዎች አለመግባበቱን ለመፍታት ወይም ገዥነት ያለው የግጭት አፈታት የሽምግልና ፍርድ ለመስጠት ካልሆነ በስተቀር በየትኛውም ቀጣይ ክርክሮች ወይም ሙግት ላይ ጥቅም ላይ መዋል የለበትም። 
የኦኤጂ
የማህበረሰብ ሽምግልና/የግጭት አፈታት ማእከል ስምምነት 
በኦኤጂ የማህበረሰብ ሽምግልና/የግጭት አፈታት ማእከል ስር በማደርገው ተሳትፎ ድንጋጌዎችና ሁኔታዎች ላይ እንደሚከተለው ተስማምቻለሁ።  

· የፍርድ ቤት ክሱ ወይም አቤቱታው የሚመለከተው የገንዘብ ጉዳቶችን ብቻ ነው። 

· የሚጠየቀው ወይም ፍርድ የሚሰጥበት ከፍተኛ የገንዘብ/ጉዳት መጠን $50,000 ነው።
· የሽምግልና ዳኝነቱ ገዥነት ያለው ወይም ገዥነት የሌለው ሊሆን ይችላል።
· ምንም የጠበቃ ክፍያዎች ወይም ወጪዎች አይከፈሉም።
· ተከራካሪ ወገኖች በገለልተኛ የሽምግልና ዳኛ/ገላጋይ ፊት ገዥነት ያለው ሽምግልና እንዲካሄድ የሚፈልጉ ከሆነ ሁለቱም ወገኖች የሽምግልና ዳኝነቱ ገዥነት ያለው መሆኑን መስማማት አለባቸው። ተከራካሪ ወገኖች ጉዳያቸውንና ደጋፊ ማስረጃቸውን ለገለልተኛ ሽምግልና ዳኛው/ገላጋዩ እስከሚያቀርቡ ድረስ ገዥነት ያለው የሽምግልና ዳኝነት እንዲካሄድ አይስማሙም። ተከራካሪ ወገኖች የሽምግልና ዳኝነት እንዲካሄድ የሚመርጡ ከሆነ በሽምግልናው የሚሰጠው ውሳኔ በሁሉም ጉዳዮች ላይ የተሟላ ውሳኔ ይሆናል እንዲሁም ተከራካሪ ወገኖች በየትኛውም የተጠያቂነት ንድፈ ሀሳብ ስር ለየትኛውም ሌላ ችሎት፣ ፍርድ ቤት ወይም አስተዳደራዊ አካል የትኛውንም ተጨማሪ አቤቱታ ላለማቅረብ ይስማማሉ።
· ገዥነት ባለው የሽምግልና ዳኝነት ስር በክርክሩ ላይ የሚሰጠው ውሳኔ ወይም ውጤት ውሳኔው እስከሚሰጥ ድረስ ገዥነት እንደማይኖረው እገነዘባለሁ። የሽምግልና ዳኝነቱ የትኛውም ውሳኔ ለየትኛውም ሌላ ሙግት ወይም የፍርድ ቤት ክርክር በሚመራ መልኩ ክፍተት የሚፈጥር (ወይም በአንደኛው ወገን ወይም ማናቸውም ሶስተኛ ወገን ላይ የተመሰረተ) መሆን የለበትም።
· ይህ ገዥነት ባለው የሽምግልና ዳኝነት ላይ የሚደረግ ስምምነት የስምምነቱ አካል ላልሆነ ለየትኛውም ሰው የትኛውንም መብት፣ ባለቤትነት ወይም ጥቅም አይሰጥም። በዚህ ገዥነት ባለው የሽምግልና ዳኝነት ስር እኔ የሚያገኘው ብቸኛ ጥቅም ገዥነት ባለው የሽምግልና ዳኝነት ላይ ስምምነት ከተደረገና በመጨረሻ ውሳኔው ለእኔ ከተፈረደልኝ የሚከፈለውን ክፍያ ነው። 

· ተከራካሪ ወገኖች አንደኛው ስለሌላኛው ወገን፣ ክርክር ስለተፈጠረበት ክስተት ወይም ስለዚህ የሽምግልና ዳኝነት አሉታዊ አስተያየቶችን ላለመስጠት ተስማምተዋል። 

· በሽምግልና ክርክሩ ላይ በፍርድ ቤት የተከለከለ ምስክር የማቅረብ ወይም የምስክሮችን ወይም የሰነዶች መቅረብን የመቃወም መብት የለም። 

· የሌላኛውን ወገን መረጃ የመመርመር መብት የለም። 

· ድጋፍ የማሰባሰብ አሰራር የለም።
· እያንዳንዱ ወገን በጠበቃ አማካኝነት ወይም ያለ ጠበቃ (በአካል) ሊቀርብ ይችላል።
· የሽምግልና ዳኝነት ክርክሩ በሽምግልና ዳኛውና በተከራካሪ ወገኖች የተወሰነ ነው – ሽምግልናው በይፋ የሚካሄድ አይደለም።
· የማስረጃ ህጎች የተገደቡ አይደሉም። 

· ተከራካሪ ወገኖች ገዥነት ያለው የሽምግልና ዳኝነት እንዲካሄድ የሚስማሙ ከሆነ እና የመጨረሻ ውሳኔ ከተሰጠ ውሳኔው የመጨረሻ ይሆናል እንዲሁም በውሳኔው ላይ የትኛውም ይግባኝ አይቀርብም ወይም የትኛውም አይነት የፍርድ ቤት ምርመራ አይደረግም። 

· ተከራካሪ ወገኖች ገዥነት የሌለው የሽምግልና ዳኝነት ብቻ እንዲካሄድ የሚስማሙ ከሆነ በዳኝነቱ የሚሰጠው ውሳኔ የመጨረሻ አይሆንም። ሁለቱም ወገኖች ገዥነት የሌለው የሽምግልና ዳኝነት ውሳኔን የመቀበል ወይም ያለመቀበል መብት አላቸው።
· ክርክሩ በየትኛውም መልኩ መመዝገብ የለበትም።
· በውሳኔው ተገዢ ለመሆን ለመስማማት በምላሹ ክፍያው በሽምግልና ዳኝነት መፍትሄ እንዳገኘ ክፍያ ተደርጎ መቆጠር አለበት። 

· ገዥነት ባለው የሽምግልና ዳኝነት ላይ የምገኝ ከሆነ ወይም ተከራካሪ ወገኖች መፍትሄ ላይ የሚደርሱ ከሆነ የትኛውም የሽምግልና ዳኝነት ፍርድ ወይም መፍትሄ ከመሰጠቱ በፊት መድልዎ ያለበት በቀጠሮ የተያዘ የፍትሀ ብሄር እርምጃን ማስወገድ አለብኝ። ምንም በቀጠሮ የተያዘ ክስ የማይኖር ከሆነ ለክፍያው በምላሽነት ክሱን አነሳለሁ።
· ጥያቄ ያስነሱት ‹‹የቅጥር አድማስን›› የተመለከቱ እና/ወይም ሰራተኛ በግል ስሙ ተጠቅሶ ተከሳሽ የሆነባቸው ጉዳዮች ከሆኑ ስሙ የተጠቀሰው ተከሳሽ በዚህ ፕሮግራም ላይ ለመሳተፍ ካልተስማማ በስተቀር ለዚህ ፕሮግራም ብቁ አይሆኑም።
· የሽምግልና ዳኛው ከሽምግልና ክርክሩ በኋላ በአባሪነት የሚቀርበውን የክፍያ ስምምነት ቅጽ መሙላት አለበት። 

· ለእኔ የሚከፈል ክፍያ የሚኖር ከሆነ የተፈረመ መግለጫ ወይም የደብሊው-9 የግብር ቅጽ ለማቅረብ እስማማለሁ። የተፈረመ መግለጫ እና የተፈረመ የደብሊው-9 የግብር ቅጽ የማላቀርብ ከሆ ዲስትሪክቱ የትኛውንም ክፍያ ሊከፍለኝ እንደማይችል እገነዘባለሁ። 

· በዲስትሪክቱ የሚከፈል የትኛውም ክፍያ ላይ ዲስትሪክቱ የትኛውንም ያልተከፈሉ ልዩ የግብር ክፍያዎች፣ የሜዲኬይድ/ሜዲኬር ልዩ ክፍያዎች እና/ወይም የአጥፊ/የወንጀል የህጻን ድጋፍ ክፍያዎችን ይሰበስባል። 

· ለእኔ የሚከፈል የትኛውም ክፍያ ያለ ኮሎምቢያ ዲስትሪክት በቅድሚያ የሚሰጥ የጽሁፍ ፍቃድ ለሶስተኛ ወገን ተላልፎ እንደማይሰጥ እስማማለሁ። 

· በግጭት አፈታቱ ጊዜ ውስጥ በሚፈጠር የትኛውም አለመግባባት ላይ የኮሎምቢያ ዲስትሪክት ህግ ተፈጻሚ እንደሚሆን እና በኮሎምቢያ ዲስትሪክት ውስጥ በሚገኝ ፍርድ ቤት ብቻ ሙግት እንደሚካሄድበት እስማማለሁ።
· በዚህ ጉዳይ ላይ በሚካሄድ በየትኛውም ክርክር ወይም ስብሰባ ወይም ኮንፍረንስ ወቅት በየትኛውም ወገኖች ወይም ጠበቆቻቸው የሚሰጡ ማናቸውም መግለጫዎች አለመግባበቱን ለመፍታት ወይም ገዥነት ያለው የግጭት አፈታት የሽምግልና ፍርድ ለመስጠት ካልሆነ በስተቀር በየትኛውም ቀጣይ ክርክሮች ወይም ሙግት ላይ ጥቅም ላይ መዋል እንደሌለበት እስማማለሁ።
ከሳሽ



ቀን:

የመጀመሪያ መደበኛ ያልሆነ ሽምግልና [    ]

ገዥነት ያለው ሽምግልና [    ]               ገዥነት የሌለው ሽምግልና [   ]

ፊርማ ____________________________________

አድራሻና የስልክ ቁጥር:

___________________________________________________

ተከሳሽ የኮሎምቢያ ዲስትሪክት



ቀን:

ገዥነት ያለው ሽምግልና [    ]               ገዥነት የሌለው ሽምግልና [   ]

ፊርማ ____________________________________

አድራሻና የስልክ ቁጥር:
_______________________________________________

የሽምግልና ዳኛ

ቀን:

__________________________________________

የኦኤጂ
የማህበረሰብ ሽምግልና ዳኝነት ማእከል
የሽምግልና ስምምነት መግለጫ ቅጽ
የክርክር ርዕስ እና የፍትሀ ብሄር እርምጃ ቁጥር (ተፈጻሚ ከሆነ):

የሽምግልና ቀን:

የመጀመሪያ መደበኛ ያልሆነ ሽምግልና [    ]

ገዥነት ያለው ሽምግልና/የግጭት አፈታት [  ]                  

ገዥነት የሌለው ሽምግልና/የግጭት አፈታት [   ]

የስምምነት መግለጫ
ለከሳሽ  [       ]

የገንዘብ መጠን  $ ___________

ለተከሳሽ (ሾች) (ተፈጻሚ ከሆነ)  [     ] የሽምግልና ዳኛ ፊርማ (ተፈጻሚ ከሆነ): 
________________________________

ቀን: 

የከሳሽ እና/ወይም የከሳሽ ጠበቃ ፊርማ (ተፈጻሚ ከሆነ):  
_______________________________ 

